
                                      
 
     

   

ᑐᓴᒐᒃᓴᖅ 
 

ᑲᓇᑕ ᐊᒻᒪ ᓄᓇᕗᑦ ᑮᓇᐅᔭᓂᒃ ᐱᕈᖅᑎᑦᑎᓇᓱᒃᐳᑦ ᐸᓐᓂᖅᑑᑉ ᒥᑦᑕᕐᕕᖓᑕ ᓴᓇᔭᐅᒃᑲᓐᓂᕈᑎᒃᓴᖓᓄᑦ   
 

ᐸᓐᓂᖅᑑᖅ, ᓄᓇᕗᑦ, ᔪᓚᐃ 13, 2010 — ᑲᑎᒪᔨᕐᔪᐊᖅ ᓕᐅᓇ ᐊᒡᓘᒃᑲᖅ, ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ 
ᐃᓄᓕᕆᔨᒃᑯᓐᓄᓪᓗ ᐅᑭᐅᖅᑕᖅᑐᒥ ᐱᓕᕆᐊᒃᓴᓕᒃ, ᒍᐊᑕᓐ ᒪᒃᑲᐃᒥ ᐱᖃᑎᒋᔭᐅᓪᓗᓂ, ᒥᓂᔅᑕᐅᑉ ᑐᒡᓕᐊᓂᑦ 
ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ, ᑐᓴᖅᑎᑦᑎᖅᑲᐅᕘᒃ ᑲᓇᑕᐅᑉ ᒐᕙᒪᒃᑯᖏᑦ ᐊᒻᒪ ᓄᓇᕗᑦ 
ᐱᐅᓯᒋᐊᖅᑎᑦᑎᓂᐊᕐᓂᖏᓐᓂᒃ ᒥᑦᑕᕐᕕᖕᓂ ᖁᐊᖅᓵᕐᓇᖅᑎᑦᑎᑦᑕᐃᓕᒪᓂᕐᒥᒃ ᐊᑲᐅᓂᖅᓴᐅᖁᓪᓗᒋᓪᓗ ᑲᑐᔾᔨᓪᓗᑎᒃ ᑮᓇᐅᔭᓂᒃ 
ᐱᕈᖅᑎᑦᑎᓪᓗᑎᒃ $1.2-ᒥᓕᐊᓂᒃ ᐸᓐᓂᖅᑑᒥᐅᑦ ᒥᑦᑕᕐᕕᖓᑕ ᓴᓇᔭᐅᒃᑲᓐᓂᕈᑎᒃᓴᖓᓄᑦ ᑐᕌᖓᓂᐊᖅᑐᒥᒃ. ᒥᔅᑕ ᒪᒃᑲᐃ 
ᐱᓕᕆᕝᕕᒋᔭᐅᔪᓂ ᐅᖃᖅᑎᑦᑎᔨᒋᔭᐅᓪᓗᓂ ᐱᕙᓪᓕᐊᔪᓕᕆᔨᒃᑯᓐᓂ ᐃᖏᕐᕋᔪᓕᕆᔨᒃᑯᓐᓂᓗ ᑭᒡᒐᖅᑐᐃᓪᓗᓂ ᒥᓂᔅᑕ ᐲᑕ 
ᑕᑉᑑᓇᒥᒃ.  
 
“ᒐᕙᒪᒋᔭᕗᑦ ᐅᐱᒍᓱᒃᐳᑦ ᓄᓇᕗᒻᒥ ᐱᓕᕆᖃᑎᖃᕈᓐᓇᕐᒪᑕ ᐱᒻᒪᕆᐅᔪᓂᒃ ᓄᓇᓖᑦ ᐊᑐᖅᐸᒃᑕᖏᓐᓂᒃ ᐱᓕᕆᐊᖑᔪᒪᔪᓂᒃ ᓲᕐᓗ 
ᑖᔅᓱᑐᓇᖅ ᓴᖅᑭᑎᑦᑎᓪᓚᑦᑖᕈᓐᓇᕐᒪᑕ,” ᒥᓂᔅᑕ ᐊᒡᓘᒃᑲᖅ ᐅᖃᖅᑐᖅ. “ᑖᓐᓇ ᑮᓇᐅᔭᓂᒃ ᐱᕈᖅᓴᐃᔾᔪᑕᐅᓇᓱᒃᑐᖅ ᐸᓐᓂᖅᑑᒥᐅᑦ 
ᒥᑦᑕᕐᕕᖓᓂᒃ ᐋᖅᑭᒋᐊᕈᑕᐅᑐᐃᓐᓇᔾᔮᙱᓚᖅ ᖁᐊᖅᓵᕐᓇᙱᓐᓂᖅᓴᐅᓕᕐᓗᓂ ᐊᑲᐅᓂᖅᓴᐅᓕᕐᓗᓂᓗ ᖃᖓᑕᕙᒃᑐᓄᑦ, 
ᑭᓯᐊᓂᑦᑕᐅᖅ ᑲᔪᓯᑎᑦᑎᔾᔪᑕᐅᓂᐊᕆᕗᖅ ᐃᑲᔫᑎᖃᕐᓗᓂᓗ ᐸᓐᓂᖅᑑᒥᐅᓄᑦ ᐊᕐᕌᒍᒐᓴᖕᓄᑦ ᐃᖅᑲᓇᐃᔮᒃᓴᓂᒃ 
ᓴᖅᑭᑎᑦᑎᔾᔪᑕᐅᓗᓂ ᐋᖅᑭᒋᐊᕈᑕᐅᓗᓂᓗ ᖃᖓᑕᓲᒃᑰᖅᐸᒃᑐᑦ ᐊᖅᑯᑎᒋᕙᒃᑕᖏᓐᓂᒃ ᓄᓇᓕᖕᓄᑦ.” 
 
“ᐸᓐᓂᖅᑑᒥᐅᑦ ᒥᑦᑕᕐᕕᖓᑕ ᓴᓇᔭᐅᒃᑲᓐᓂᕐᓂᖓ ᖁᐊᖅᓵᕐᓇᕈᓐᓃᒃᑲᓐᓂᕈᑕᐅᓂᐊᖅᐳᖅ ᖃᖓᑕᓲᒃᑯᑦ ᓄᓇᓕᖕᓄᐊᖅᐸᒃᑐᓄᑦ,” 
ᒥᓂᔅᑕ ᑕᑉᑑᓇ ᐅᖃᖅᑐᖅ. “ᑖᔅᓱᒥᖓ ᐱᓕᕆᑎᓪᓗᒋᑦ ᒥᑦᑕᕐᕕᐅᑉ ᖄᖓᒍᑦ ᐃᓪᓕᕆᔭᐅᓂᐊᕆᕗᖅ ᓱᕋᔾᔭᐃᒃᑯᑎᒥᒃ, ᐸᓐᓂᖅᑑᒥᐅᓂᒃ 
ᖃᓄᐃᙱᓐᓂᖅᓴᐅᓕᕈᑕᐅᔪᓐᓇᕐᓗᓂ ᐳᔪᕈᔪᐊᓘᕙᒃᑐᖅ ᐱᑕᖃᙱᓐᓂᖅᓴᐅᓕᕈᓂ ᖃᖓᑕᓲᑦ ᖃᖓᑦᑕᖅᐸᓪᓕᐊᔪᑦ ᒥᑉᐸᓪᓕᐊᔪᓪᓗ 
ᐳᔪᐊᕿᔾᔪᑎᒋᕙᒃᑕᖓᓂᒃ.”  
 
ᑖᓐᓇ ᐱᓕᕆᐊᒃᓴᖅ ᑮᓇᐅᔭᖃᖅᑎᑕᐅᔪᓐᓇᖅᓯᓚᐅᖅᐳᖅ ᑲᓇᑕᒥ/ᐅᑭᐅᖅᑕᖅᑐᒥ ᐊᕕᒃᑐᖅᓯᒪᓂᖏᑕ ᑮᓇᐅᔭᖁᑎᖏᓐᓂᒃ 
ᐊᐅᓚᑕᐅᓪᓗᓂ ᐊᐅᓚᔪᓐᓇᐅᑎᖏᓐᓄᑦ ᑲᓇᑕᒥ. ᑲᓇᑕᒥ/ᐅᑭᐅᖅᑕᖅᑐᒥ ᐊᕕᒃᑐᖅᓯᒪᓂᖏᑕ ᑮᓇᐅᔭᖁᑎᖏᑦ ᐃᓚᒋᔭᐅᕗᑦ 
ᐱᕙᓪᓕᐊᑎᑦᑎᓂᕐᒧᑦ ᑲᓇᑕᒥ ᐸᕐᓇᐃᓂᕐᒧᑦ ᓴᖅᑭᑎᑕᐅᓯᒪᓪᓗᓂᓗ ᑮᓇᐅᔭᓕᐅᕈᑕᐅᖁᓪᓗᒍ ᓄᓇᓖᑦ ᐊᑐᓪᓗᐊᑕᖅᐸᒃᑕᖏᓐᓂᒃ 
ᓄᓇᕗᒻᒥ ᐱᒻᒪᕆᐅᔪᓄᑦ ᓄᓇᓖᑦ ᐊᑐᖅᐸᒃᑕᖏᓐᓂᒃ ᓯᕗᓪᓕᐅᔾᔭᐅᔭᕆᐊᓕᖕᓂᒃ ᓲᕐᓗ ᐃᒪᖅ, ᑯᕕᖅᑕᖅᑕᐅᕙᒃᑐᑦ, 
ᐆᒻᒪᖅᑯᑎᑐᓗᐊᙱᓐᓂᖅ, ᐊᕕᒃᑐᖅᓯᒪᔪᑦ ᓄᓇᓖᓪᓗ ᒥᑦᑕᕐᕕᖏᑦ, ᐊᒻᒪᓗᑦᑕᐅᖅ ᐊᖅᑯᑏᑦ ᐊᑦᑕᕐᓇᙱᓐᓂᖅᓴᐅᔭᕆᐊᓖᑦ. 
 
ᓄᓇᕗᑦ ᒐᕙᒪᖓ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐱᓕᕆᖃᑎᖃᖅᐳᑦ ᓄᓇᓖᑦ ᐊᑐᖅᐸᒃᑕᖏᓐᓄᑦ ᑮᓇᐅᔭᖁᑎᒋᔭᐅᔪᑦ 
ᐊᑐᖅᑕᐅᑦᑎᐊᖁᓪᓗᒋᑦ ᓯᕗᓪᓕᐅᔾᔭᐅᔭᕆᐊᓕᖕᓄᑦ ᓄᓇᕘᓕᒫᒥ. 2007-ᒥ ᐱᒋᐊᖅᖢᓂ, $142.6-ᒥᓕᐊᓂᒃ ᓴᓂᕐᕙᐃᓯᒪᓕᖅᐳᑦ 
ᓄᓇᕘᓕᒫᒥ ᐱᓕᕆᐊᖑᔪᒪᔪᓄᑦ PT ᑮᓇᐅᔭᖁᑎᖏᑦ ᐊᑐᖅᖢᒋᑦ, $107-ᒥᓕᐊᓐ ᖃᓂᒋᔮᓂ ᑲᓇᑕᐅᑉ ᒐᕙᒪᒃᑯᖏᓐᓂᙶᖅᖢᑎᒃ. 
 
ᑮᓇᐅᔭᖁᑎᖏᑦ ᐊᑐᖅᖢᒋᑦ, ᐊᐅᓚᔪᓐᓇᐅᑎᖏᓐᓄᑦ ᑲᓇᑕᒥ $10.2-ᐱᓕᐊᓐ ᐅᖓᑖᓂ ᓴᓂᕐᕙᐃᓯᒪᓕᖅᐳᑦ 6,000 ᐅᖓᑖᓂ 
ᓄᓇᓖᑦ ᐊᑐᖅᐸᒃᑕᖏᓐᓄᑦ ᐱᓕᕆᐊᒃᓴᓄᑦ ᑲᓇᑕᒥ ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᖑᕙᓪᓕᐊᔪᒪᔪᓄᑦ ᐃᓚᒋᔭᐅᓪᓗᓂ. 
ᑮᓇᐅᔭᖃᖅᑎᑦᑎᔨᐅᖃᑎᕗᑦ ᑲᑐᔾᔨᓪᓗᑎᒃ, $30.5-ᐱᓕᐊᓐ ᖃᓂᒋᔮᓃᓕᖅᐳᑦ ᓴᓂᕐᕙᒃᑕᐅᓯᒪᔪᑦ ᓄᓇᓖᑦ ᐊᑐᖅᐸᒃᑕᖏᓐᓄᑦ 
ᐱᓕᕆᐊᒃᓴᓄᑦ ᑐᕌᖓᔪᑦ ᓄᓇᕘᒥ. 
 
ᑐᑭᓯᒋᐊᒃᑲᓐᓂᕈᒪᒍᕕᑦ ᓄᓇᓖᑦ ᐊᑐᖅᐸᒃᑕᖏᑕ ᐱᓕᕆᐊᒃᓴᐃᑦ ᒥᒃᓵᓄᑦ ᓄᓇᕗᒻᒥ, ᐅᕗᖓ ᑕᑯᒋᐊᕈᓐᓇᖅᐳᑎᑦ 
www.creatingjobs.gc.ca. 
 
ᖃᐅᔨᒋᐊᒃᑲᓐᓂᕈᒪᒍᕕᑦ ᑲᓇᑕᐅᑉ ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᖑᕙᓪᓕᐊᔪᒪᔪᑦ ᒥᒃᓵᓄᑦ, ᐅᕗᖓ ᑕᑯᒋᐊᕈᓐᓇᖅᐳᑎᑦ 
www.actionplan.gc.ca 

ᖃᐅᔨᒋᐊᕐᕕᐅᔪᓐᓇᖅᑐᑦ: 
 
ᔭᐃᒥᓯ ᑯᓯ 
ᐊᒡᓚᕝᕕᒃ ᑲᓇᑕᐅᑉ ᐃᖏᕐᕋᔪᓕᕆᔨᖏᓐᓄᑦ ᓄᓇᓖᑦ 
ᐊᐅᓚᔪᓐᓇᐅᑎᖏᓐᓄᓪᓗ ᒥᓂᔅᑕ 
613-991-0700 
 
ᓄᓇᓖᑦ ᐊᐅᓚᔪᓐᓇᐅᑎᖏᑦ ᑲᓇᑕᒥ 
613-948-1148 
 

ᒫᑎᐅ ᐃᓚᔅᔭᕕᒃ 
ᐊᐅᓚᑦᑎᔨ ᑐᓴᐅᒪᔪᓕᕆᔨᓄᑦ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
ᓄᓇᕗᑦ ᒐᕙᒪᖓ 
867-975-7818 

 
 
 


